28.10.2020. Група 25. Беларуская мова.
Выкананыя заданнi выслаць па вайберу на нумар: +375 29 3399690
Тэма: Адасобленыя азначэнні (замацаванне), адасобленыя прыдаткі
Заданне 1. Расставіць знакі прыпынку, падкрэсліць азначэнні, пазначыць галоўнае слова.

1.На дварэ імжыць восеньскі дождж халодны і нудны. 2. Ахінутыя інеем прыгіналіся да самай зямлі кусты маліны і парэчак. 3.Захопленыя сваім заняткам мы нават і не заўважылі, як сонца схілілася да самага лесу.4. І тут Сцёпку прыйшла ў галаву смелая думка прыстроіцца як-небудзь на поезд і ехаць ў далёкі свет. 5. Задаволеная сваім жартам бабка доўга смяецца разам з тым , хто яе слухае. 6. Радасная і шчаслівая яна кінулася на шыю маці. 7. Вёска стаяла паміж балота парослага густой лазою і алешнікам. 8. У Ганусі было жаданне закрычаць на ўсю моц ад радасці. 9.Усыпаная белым цветам груша расла каля хаты.10. Пажаўцелы плыве бярозавы лісток у далёкі свет.

Заданне 2. Расставіць знакі прыпынку, падкрэсліць азначэнні, пазначыць галоўнае слова.

1.Задаволеныя першым днём заняткаў мы разыходзіліся па хатах.2.Схаваўся месяц, заснулі палі прыбітыя дажджом.3. Лясок нечакана расступіўся - і вачам адкрылася прыціснутая да чарналесся меліярацыйным каналам паляна.4.Сцёпку прыйшла ў галаву смелая думка пабачыцца з Аленкай. 5.Дзіцячыя вочы жывыя і рухавыя весела пазіралі на мяне.6. Пафарбаваныя марозам заснулі ціхія бярозы ўночы пад акном. 7.Атуленая кустамі паляна была ўся ўсыпана верасам.8. Хата акуратная ашаляваная накрытая шыферам стаяла ўздоўж вуліцы 9. Пад вербалозам быў убіты ў зямлю альховы калок і на яго надзеты карэц зроблены з бяросты старым пастухом Нічыпарам. 10.Стомлены лапатлівай гаворкаю Антон маўчыць.

Заданне 3. Азнаёміцца з матэрыялам.
Прыдаткам называецца азначэнне, выражанае назоўнікам ці спалучэннем слоў з ім, якое дае другую назву прадмету (камень–гаспадар, вучні–выдатнікі).

Каб адрозніць прыдатак (адно слова) ад паяснёнага слова, трэба кіравацца наступным правілам: прыдатак, характарызуючы прадмет, дае яму другую назву. Таму ў спалучэнні слоў рака Нёман прыдаткам з’яўляецца другое слова (раку можна назваць Нёманам, Днепрам і інш.), у спалучэнні настаўнік Іван Пятровіч — першае слова (Іван Пятровіч можа быць настаўнікам, пісьменнікам, спеваком і інш.).

Аднаслоўныя прыдаткі з галоўнымі словамі пішуцца, як правіла, асобна або праз злучок.


Пішуцца асобна, калі: 

1) агульны назоўнік знаходзіцца перад уласным (возера Нарач, горад Мінск);

2) прыдатак–агульны назоўнік, які знаходзіцца перад паяснёным словам, можна замяніць прыметнікам (прыгажуны (ці прыгожыя) коні).

 

Пішуцца праз злучок, калі:

1) і прыдатак, і паяснёнае слова з’яўляюцца агульнымі назоўнікамі (дзеці–пестуны, зямля–маці);

2) агульны назоўнік знаходзіцца пасля ўласнага (Свіцязь–возера, Няміга–рака).

 

Выдзяляюцца з двух бакоў (адасабляюцца) аднаслоўныя (неразвітыя) прыдаткі, калі:

1) знаходзяцца перад ці пасля паяснёнага слова, выражанага асабовым займеннікам (Яны, выдатнікі, з’яўляліся гонарам школы);

2) інтанацыйна выдзяляюцца і знаходзяцца пасля паяснёнага слова, якое мае пры сабе дапасаваныя азначэнні (Яго каханая Марыя, аднакласніца, хутка будзе паступаць у медыцынскі ўніверсітэт);

3) ужываюцца са злучнікам як і маюць дадатковае значэнне прычыны (нельга сказаць «у якасці»). Напрыклад, Міхась з Антосем, як старыя, займалі месцы канцавыя (Якуб Колас);

4) даюць другую назву (сінанімічную) прадмету і ўжываюцца са злучнікамі ці, або (Антонім, або слова з супрацьлеглым значэннем, з’яўляецца адным з тэрмінаў лексікі).

 

Пры значным сэнсавым выдзяленні, інтанацыйных паўзах паяснёнае слова (уласны назоўнік) можа станавіцца прыдаткам і таксама адасабляцца:

 Ад яго брата, Макара, даўно не было вестак.

 

Неаднаслоўныя (развітыя) прыдаткі выражаюцца спалучэннем назоўніка з іншымі часцінамі мовы. Напрыклад, у сказе Я люблю кветкі — сонцавы дзеткі прыдаткам з’яўляецца спалучэнне назоўніка з прыметнікам сонцавы дзеткі (так названы кветкі).

 

Развітыя прыдаткі пасля паяснёнага слова заўсёды адасабляюцца:

 Песня, душа народа, суправаджаюць людзей ад нараджэння да смерці.

 

Перад паяснёным словам развітыя прыдаткі адасабляюцца, калі:

1) адносяцца да асабовага займенніка (Ад яго, усімі любімага сына, сапраўднай дапамогі не было);

2) маюць дадатковае акалічнаснае значэнне, звычайна прычыны (Маленькі вундэркінд, Саша з лёгкасцю рашаў складаныя для іншых задачы);

3) аддзелены ад галоўнага слова недапасаванымі членамі сказа, найперш выказнікам ці акалічнасцю (Сапраўднае ўпрыгожанне дрэў, прыходзіць з маразамі іней).

Заданне4. Расставіць знакі прыпынку, падкрэсліць прыдаткі, пазначыць галоўнае слова.

Бывалі дзеці ў Белавежы зубрыным царстве на зямлі.
Яна Валя таксама любіла чытаць кнігі.
Вядомы майстар Васіль Макаравіч застаўся сціплым чалавекам.
Міхась па мянушцы Барадаты сядзеў на лаўцы.
Чорны бусел ці інакш бацян любіць глуш і векавыя нетры. 

Яна прырода натуральна ўпрыгожыла столь і сцены.

Я думаю, што ўсе мы людзі беларускай зямлі не сказалі яшчэ таго слова ўдзячнасці.

Саханюк тутэйшы падагог назваў адзнакі.

